
				এই পাতাটির মুদ্রণ সংশোধন করা প্রয়োজন। 
একাদশ পল্লব
বিরূঢ়কাবদান
आरोह्रति पदमुत्रतममलमतिर्विमलकुशलर्मोपार्ने: । नरककुहरेषु निपतति मलिनमतिर्घेरतिमिरेषु ॥
নির্মলমতি ব্যক্তি নির্মল কুশলকৰ্ম্মরূপসোপানদ্বারা উন্নত পদে আরোহণ করেন । মলিনমতি ব্যক্তি ঘোর অন্ধকারময় নরককুহরে পতিত হয় । ১ ।
পুরাকালে শাক্যবংশের রাজধানী কপিলবাস্তু নামক বিস্ত ত নগরে শাস্ত্রে কৃতশ্রম, সর্বববিধ কলাবিদ্যায় সুনিপুণা, সুমুখী, গুণোচিত কন্দপের মালিকার ন্যায় মালিকা নাম্নী শাক্যমুখ্য মহতের দাসকন্যা প্রভুর বাক্যানুসারে উদ্যানমধ্যে পুষ্পচয়ন করিতে করিতে সম্মুখে সমাগত ও বিচরণশীল ভগবান স্থগতকে দেখিয়াছিল । ২-৪ ।
পুষ্পচয়নান্তে ভগবানকে দর্শন করিয়া ঐ দাসকন্যার মন অত্যন্ত প্রসন্ন হইয়াছিল। শরৎকাল যেরূপ মানসসরোবরকে নিৰ্ম্মল করে, তদ্রুপ স্বচ্ছলোক দেখিলেই মন প্রসন্ন হইয়া থাকে । ৫ ।
দাসকন্যা তাহার দর্শনে প্রতিবশতঃ দৃঢ়তার সহিত দাড়াইয়া মনে মনে চিন্তা করিল যে ভগবান যদি পুণ্যবলে আমার পিগুপাত গ্রহণ করেন ৷ ৬ ৷ - সর্ববজ্ঞ ভগবান তাহার মনের সংকল্প বুঝিতে পারিয়া পাত্র প্রসারণ পূর্বক, ভদ্রে ভিক্ষা দাও, এই কথা তাহাকে বলিয়াছিলেন । ৭ ।
দাসকন্যা প্রণাম পূর্বক তাহাকে দান করিয়া পূর্ণমনোরথ হইল এবং দস্তদুঃখ নিৰ্বত্তির জন্য প্রণিধান করিল। ৮ ।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০২:২৫টার সময়, ১১ জুলাই ২০১৮ তারিখে।

